
KOLEKTIVNI UGOVOR 
O IZMJENAMA KOLEKTIVNOG UGOVORA O 

PRAVIMA I OBAVEZAMA POSLODAVACA I RADNIKA 
ZA DJELATNOST GRAĐEVINARSTVA U FEDERACIJI 

BiH 

Član 1. 
U Kolektivnom ugovoru o pravima i obavezama 

poslodavaca i radnika za djelatnost građevinarstva u Federaciji 
BiH ("Službene novine Federacije BiH", broj 80/22 od 
08.10.20221. godine) u članu 1. iza riječi "šiframa" dodaju se 
riječi "23.3., 23.4., 23.6., 23.7 i" ostali dio teksta se nastavlja. 

Član 2. 
U članu 27. stav (1.) iznos "3,25 KM" zamjenjuje se iznosom 

"4,00 KM". 
U istom članu dodaje se novi stav 2 koji glasi: 
"U slučaju da na osnovu podataka Federalnog zavoda za 

statistiku na godišnjem nivou dođe do porasta stope inflacije preko 
5%, izvršit će se usklađivanje najniže neto satnice u skladu sa 
rastom inflacije i BDP-a uz dogovor ugovorenih strana i to: 

- povećanje preko 5% na godišnjem nivou, povećanje 
satnice 0,10 KM 

- povećanje za 10% na godišnjem nivou, povećanje 
satnice 0,20 KM 

- povećanje za 20% na godišnjem nivou, povećanje 
satnice 0,30 KM 

- povećanje za 30% na godišnjem nivou, povećanje 
satnice 0,40 KM 

Član 3. 
U članu 28. u stavu (2.) Kolektivnog ugovora o pravima i 

obavezama poslodavaca i radnika za djelatnost građevinarstva u 
Federaciji BiH iznos "2,50 KM" zamjenjuje se iznosom "3,00 
KM". 

Član 4. 
U članu 36. u stavu (2.) Kolektivnog ugovora o pravima i 

obavezama poslodavaca i radnika za djelatnost građevinarstva u 
FBiH riječi "najmanje 0,7%" zamjenjuje se riječima "od 0,8% do 
1%". 

Član 5. 
U članu 67. u stavu (1.) Kolektivnog ugovora o pravima i 

obavezama poslodavaca i radnika za djelatnost građevinarstva u 
FBiH broj "120" zamjenjuje se brojem "60". 

Član 6. 
Član 19. stav (3.) Kolektivnog ugovora o pravima i 

obavezama poslodavaca i radnika za djelatnost građevinarstva u 
FBiH mijenja se i glasi: 

"(3) Godišnji odmor iz stava (1.) ovog člana može se 
uvećati u zavisnosti od: 
- Dužine ukupnog radnog staža, 
- Rada u smjenama, 
- Težine uslova rada, 
- Različitih socijalnih i zdravstvenih okolnosti i 
- Učešća u odbrambeno oslobodilačkom ratu u 

skladu sa posebnim zakonom, a što se definiše 
pojedičanim kolektivnim ugovorom, 
Pravilnikom o radu ili Ugovorom o radu. 

Član 7. 
(1) Ovaj Kolektivni ugovor o izmjenama i dopunama 

Kolektivnog ugovora o pravima i obavezama poslodavaca i 
radnika za djelatnost građevinarstva u FBiH zaključuje se u 
pet (5) istovjetnih primjeraka. 

(2) Ovaj kolektivni ugovor nakon zaključivanja objavljuje se u 
"Službenim novinama Federacije BiH" i stupa na snagu 
narednog dana od dana objavljivanja u "Službenim 
novinama Federacije BiH". 

Broj 07-202/22 
08. novembra/studenoga 

2022. godine 
Sarajevo 

 

SINDIKAT 
GRAĐEVINARSTVA I 

INDUSTRIJE 
GRAĐEVINSKOG 
MATERIJALA BiH 
Murat Škamo, s. r. 

Broj I-186/22 
08. novembra/studenoga 

2022. godne 
Sarajevo 

 

UDRUŽENJE 
POSLODAVACA FBiH/ 
Grupacija poslodavaca za 

djelatnost 
Građevinarstva 

Džemal Hasković, s. r. 
(Sl-1725/22-F) 

 

2271 
Na osnovu člana 137., člana 138. stav 2. i člana 141. Zakona 

o radu ("Službene novine Federacije BiH", br. 26/16, 89/18, 44/22) 
i člana 61. Kolektivnog ugovora o pravima i obavezama 
poslodavaca i radnika za djelatnost trgovine u Federaciji BiH 
("Službene novine Federacije BiH", br. 85/21), ugovorne strane: 

NA STRANI POSLODAVACA: Udruženje poslodavaca 
Federacije BiH/Grupacija poslodavaca za djelatnost trgovine, koju 
zastupa Nedeljka Bilić, predsjedavajuća pregovaračkog tima 
Udruženja poslodavaca Federacije BiH/Grupacija poslodavaca za 
djelatnost trgovine pri Udruženju poslodavaca u FBIH, 

i 
NA STRANI RADNIKA: Sindikat radnika trgovine i 

uslužnih djelatnosti STBiH, kojeg zastupa predsjednica Mersiha 
Beširović, 

u Sarajevu, dana 16.11.2022. godine zaključuju 

KOLEKTIVNI UGOVOR 
O IZMJENAMA I DOPUNAMA KOLEKTIVNOG 

UGOVORA O PRAVIMA I OBAVEZAMA 
POSLODAVACA I RADNIKA ZA DJELATNOST 

TRGOVINE U FEDERACIJI BiH 

Član 1. 
U Kolektivnom ugovoru o pravima i obavezama 

poslodavaca i radnika za djelatnost trgovine u Federaciji BiH 
("Službene novine Federacije BiH", br. 85/21) u članu 25. u stavu 
(1.) iznos "2,90 KM " zamjenjuje se iznosom " 3,45 KM". 

Član 2. 
U članu 26. u stavu (1) riječi: 
" s tim da satnica prije oporezivanja ne može biti manja 

od 2,32 KM." zamjenjuju se sa riječima "s tim da se 
satnica prije oporezivanja može umanjiti najviše za 
20% od najniže satnice utvrđene u članu 25. ovog KU." 

Član 3. 
U članu 35. iza stava 3. dodaje se stav 4. koji glasi: 
" Dnevni iznos naknade za ishranu utvrđuje se najkasnije 

do 31.12. u tekućoj godini za narednu godinu i 
primjenjuje se za cijelu narednu godinu." 

Stav 4. postaje stav 5. 

Član 4. 
Ovaj Kolektivni ugovor o izmjenama i dopunama 

Kolektivnog ugovora o pravima i obavezama poslodavaca i 
radnika za djelatnost trgovine zaključuje se u pet (5) istovjetnih 
primjeraka. 

Ovaj kolektivni ugovor nakon zaključivanja objavljuje se u 
"Službenim novinama Federacije BiH" i stupa na snagu narednog 
dana od dana objavljivanja u "Službenim novinama Federacije 
BiH", a primjenjuje se od 01.01.2023. godine. 

Broj I-190/22 
16. novembra/studenoga 

2022. godine 
Sarajevo 

 

Udruženje poslodavaca 
Federacije BiH/ Grupacija 
poslodavaca za djelatnost 

trgovine 
Predsjedavajuća 

Pregovaračkog tima 
Nedeljka Bilić, s. r. 

Broj 119/22 
16. novembra/studenoga 

2022. godine 
Sarajevo 

 

Sindikat radnika trgovine i 
uslužnih djelatnosti STBiH 

Predsjednica 
Mersiha Beširović, s. r. 

(Sl-1726/22-F) 

 

2272 
Na osnovu člana 137., člana 138. stav 2. i člana 141. Zakona 

o radu ("Službene novine Federacije BiH", broj 26/16, 89/18, 
44/22) i člana 55. Kolektivnog ugovora o pravima i obavezama 
poslodavaca i radnika u oblasti cestovnog prometa za teritoriju 
Federacije Bosne i Hercegovine, ugovorne strane: 

NA STRANI POSLODAVACA: UDRUŽENJE POSLO-
DAVACA U FEDERACIJI BiH/Grupacija poslodavaca za 
djelatnost cestovnog prometa FBiH, koju zastupa Nedžad Siočić, 
predsjednik Grupacije poslodavaca, i 

NA STRANI RADNIKA: SAMOSTALNI SINDIKAT 
SAOBRAĆAJA I VEZA u Bosni i Hercegovini, koji zastupa 
Benaris Dedić, predsjednik Sindikata. 

u Sarajevu, dana 15.12.2022. godine zaključuju 

KOLEKTIVNI UGOVOR 
O IZMJENAMA I DOPUNI KOLEKTIVNOG UGOVORA 

O PRAVIMA I OBAVEZAMA POSLODAVACA I 
RADNIKA U OBLASTI CESTOVNOG PROMETA ZA 

TERITORIJU FEDERACIJE BOSNE I HERCEGOVINE 

Član 1. 
U Kolektivnom ugovoru o pravima i obavezama 

poslodavaca i radnika u oblasti cestovnog prometa za teritoriju 
Federacije Bosne i Hercegovine ("Službene novine Federacije 
BiH" broj 103/21), u članu 12. stav (1) broj "2,90 KM (dvije 
konvertibilne marke i 90/100)" zamjenjuje se brojem i riječima 
"3,41 KM (tri konvertibilne marke i 41/100)". 

Iza stava 2. dodaje se novi stav 3. koji glasi: 
"U djelatnosti cestovnog prometa definiraju se minimalni 

iznosi plaća koje se mogu isplatiti radniku na radnom mjestu za 
koji je potrebna slijedeća stručna sprema: 

- niža stručna sprema, NK i PK radnik – u visini najniže 
satnice definirane ovim kolektivnim ugovorom, 

- srednja stručna sprema ili KV – uvećana za 10% od 
definirane najniže satnice, 

- viša stručna sprema ili VKV zvanje – uvećanja za 20% 
od definirane najniže satnice, 

- visoka stručna sprema uvećana za 30% od definirane 
najniže satnice." 

Član 2. 
U članu 13. u stavu (1) broj i riječi: 

"2,03 KM (dvije konvertibilne marke i 3/100)" se zamjenjuju 
sa brojem i riječima "2,39KM (dvije konvertibilne marke i 
39/100)" briše se tačka i dodaju riječi "s tim da utvrđena niža od 
od najniže satnice ne može biti niža od najniže satnice utvrđene od 
strane Vlade Federacije BIH." 

Član 3. 
(1)  Ovaj kolektivni ugovor o pravima i obavezama poslodavaca 

i radnika u oblasti cestovnog prometa za teritoriju Federacije 
Bosne i Hercegovine zaključuje se u pet (5) istovjetnih 
primjeraka. 

(2)  Ovaj kolektivni ugovor nakon zaključivanja objavljuje se u 
"Službenim novinama Federacije BiH" i stupa na snagu 
narednog dana od dana objavljivanja a primjenjuje se od 
01.01.2023. godine. 

Broj 08-287/22 
15. decembra/prosinca 

2022. godine 
Sarajevo 

 

Samostalni sindikat 
Saobraćaja i veza 

Bosne i Hercegovine 
Predsjednik 

Benaris Dedić, s. r. 

Broj I - 224/22 
15. decembra/prosinca 

2022. godine 
Sarajevo 

 

Udruženje poslodavaca 
Federacije BiH 

Grupacija poslodavaca 
za djelatnost cestovnog 

prometa 
Predsjednik 

Nedžad Siočić, s. r. 
(Sl-1727/22-F) 

 

2273 
Na osnovu člana 137., člana 138. stav 2. i člana 141. Zakona 

o radu FBiH ("Službene novine Federacije BiH", broj 26/16 i 
89/18) ugovorne strane: 

NA STRANI POSLODAVACA: Udruženje poslodavaca 
Federacije Bosne i Hercegovine/ Grupacija poslodavaca za 
djelatnost tekstila, kože i obuće, koju zastupa predsjednica 
pregovaračkog tima Behrija Huseinbegović i 

NA STRANI RADNIKA: Sindikat tekstila, kože, obuće i 
gume Federacije Bosne i Hercegovine, na strani radnika, kojeg 
zastupa predsjednik Sindikata tekstila, kože, obuće i gume Zlatibor 
Kojčić, 

U Sarajevu dana 03.11.2022. zaključuju 

KOLEKTIVNI UGOVOR 
ZA DJELATNOST TEKSTILNE, KOŽARSKO-

PRERAĐIVAČKE, GUMARSKE I INDUSTRIJE OBUĆE 
U FEDERACIJI BOSNE I HERCEGOVINE 

I. OSNOVNE ODREDBE 
Predmet ugovora 

Član 1. 
Ovim kolektivnim ugovorom uređuju se prava i obaveze 

strana koje ga zaključuju, te prava i obaveze iz radnog odnosa ili u 
vezi sa radnim odnosom poslodavaca i radnika privrednih društava 
u djelatnosti tekstilne, kožarsko-prerađivačke, gumarske i 
industrije obuće na teritoriji Federacije Bosne i Hercegovine, kao 
i djelovanje i uvjeti rada sindikata, pravila o postupku kolektivog 
pregovaranja, postupak za mirno rješavanje kolektivnih radnih 
sporova, te druga pitanja od značaja za poslodavce i radnike u 
skladu sa zakonom i drugim propisima. 

Pravni subjekti na koje se primjenjuje ovaj kolektivni ugovor 

Član 2. 
Ovaj kolektivni ugovor zaključuje se i primjenjuje u 

djelatnosti tekstilne, kožarsko-prerađivačke, gumarske i industrije 
obuće na teritoriji Federacije Bosne i Hercegovine za oblast 
označene šiframa 13., 14., 15., 22.11 i 22.19, iz važeće 


